
Бараз кюн,

2013 жылны

 28-чи августу

№ 164 (19335)    

Август кенгешАвгуст кенгеш

ВРЕМЯ
КелишимКелишим

ЗА М А Н

3 бет

Бийик къаяла къоюнунда, Бийик къаяла къоюнунда, 
аламат таладааламат талада

2 бет 

Мал кютмеген Мал кютмеген 
байыкъмазбайыкъмаз

2 бет

Шимал Кавказ Шимал Кавказ 
кюн сайынкюн сайын

3 бет

Жюрек Жюрек 
ачыкълыкъачыкълыкъ

4 бет

Шахар байрамгъа Шахар байрамгъа 
хазырланадыхазырланады

4 бет

Сейирлик Сейирлик 
жолоучулукъжолоучулукъ

ПРОЕКТПРОЕКТ
Режиссёрла усталыкъларын кётюредиле

31-чи августда, хар заманда-
ча, Миллет музейде суратлагъа 
къараргъа сюйгенле КъМР-ни 
Художниклерини союзуну «Кюз 
арты-2013» деген отчёт кёрмюч-
лерине къараяллыкъдыла. Сурат-
лау искусстволаны музейинде уа 
«Мени туугъан жерим-Къабарты-
Малкъарым!» деген сурат галерея 
ачыллыкъды.

1-чи сентябрьде битеу ишле 
да Нальчикде «Ёмюрлюк отну» 
мемориалына, «Ёмюрде да Рос-
сей бла», «Уллу Ата журт урушну 
кезиуюнде ёлген нальчикчилеге» 
деген эсгертмелеге гюлле салыу-
дан башланырыкъдыла.

11.00 сагъатда Сабийлени бла 
жаш адамланы чыгъармачы-
лыкъларыны къаласыны аллында 
майданда «Мени республикам, 
мени Россейим» деген ат бла той-
оюн бардырыллыкъды. Сагъат 
онекиде уа, хар замандача, ат 
чаришледен Элбрусну кубогу 

ючюн халкъла аралы эришиуле 
бардырыллыкъдыла.

Быллай кюнледе урушну эм уру-
нууну ветеранларыны «Эстафета» 
деген хору концерт кёргюзтмей 
къоймаучуду. Туугъан жерибизни 
макъамларын эшитирге сюйгенле 
13.00 сагъатда «Восток» кинотеат-
рны аллына барсынла. 400-жыл-
лыкъны майданында уа эстрада-
духовой оркестр согъуп турлукъду.

Онтёрт сагъатда Атажукъ улуну 
бахчасында художниклени, къолдан 
усталаны, окъуучуланы да чыгъар-
маларыны, гюллени кёрмючлери 
боллукъду. Мында дагъыда миллет 
ашарыкъланы конкурслары барды-
рыллыкъды. Къошакъ билим бер-
ген учрежденияланы окъуучулары 
эмда муниципальный коллективле 
«Туугъан кюнюнг бла, сюйген ша-
харыбыз» деген ат бла концерт 
кёргюзтюрюкдюле.

Абхазия майданда уа районланы 
бла шахарланы, миллет культура 

араланы келечилерини къатышыу-
лары бла «Шуёхлукъну гюл къысы-
мы» деген фольклор-этнография 
байрам къураллыкъды. Ол 15.00 
сагъатда башланырыкъды. Анга 
къараучула кеслери да къатышыр-
гъа боллукъдула.

Ингирликде 18 сагъатда уа Ке-
лишиулюкню майданында «Мени 
республикам, мени Россейим» 
деген байрам концерт боллукъду. 
Ары келгенлеге Къабарты-Мал-
къарны искусствосуну усталары бла 
белгили эстрада артистлери сюйген 
жырларын эшитдирликдиле. Анга 
дагъыда аты айтылгъан «Премьер-
министр» жыр къауумну артистлери 
къатышырыкъдыла.

Байрам салют бла бошаллыкъды.
Ол кюн республиканы битеу 

районларында бла шахарларында 
да къууанчлы ишле бардырыл-
лыкъдыла. Бир къауум объектле да 
къууанчлы халда хайырланылыргъа 
берилликдиле, ол санда жангыр-
тылгъан «Нальчик-Цемзавод», 
автомобиль жол, Сармаковода кёп 
функциялы спорт зал.

Римма ГЕРАСИМОВА.
Культура министерствону

пресс-службасы.

Салыннган борчланы, кючлерин бирикдирип,
тамамларгъа оноулашхандыла

Документлеге толтуруучу 
властьны РФ-ни Север-Кавказ 
федеральный округга кирген  
субъектлеринде миллет эмда ин-
формация политиканы жашауда 
бардырыр ючюн жууаплы болгъан 

органларыны башчыларыны кен-
гешлери баргъан кезиуде къол са-
лыннганды. Россей Федерацияда 
къырал миллет политиканы 2015 
жылгъа дери жарашдырылгъан 
стратегиясын профильли мини-
стерстволаны эм ведомстволаны 
оноучулары бла бирге Россейни 
Регионланы айнытыу министер-
ствосуну тийишли департаментини 
директору Александр Журавский 
эмда Дагъыстан Республиканы 
башчысыны  къуллугъун болжаллы 
халда толтургъан Рамазан Абдула-

типов сюзгендиле.
Салыннган борчланы, аланы 

тамамлауну амалларыны юсле-
ринден кеслерини оюмларын кен-
гешге къатышханланы барысы 
да айтхандыла. Мухадин Кумахов 

Къабарты-Малкъарда къырал мил-
лет политиканы жашауда бардырыу 
жаны бла къаллай мадарла этилген-
лерини юсюнден билдиргенди эмда 
округну субъектлерини араларында 
бирге ишлеуню мындан ары кюч-
лендире барыуну амалларын да 
туура этгенди. Ол акъыл этгенден, 
байламлыкъла жаланда мини-
стерстволаны бла ведомстволаны 
араларында къуралып къалыргъа 
керек тюйюлдюле, алагъа дин эм 
жамауат организацияланы да къо-
шаргъа тийишлиди.

Кенгешге къатышханла СКФО-
ну асламлы информация орган-
ларыны араларында халланы да 
кючлендире барыргъа кереклисин 
бир аууздан чертгендиле. Аны 
ючюн а материалланы бир бирде 
басмалауну эмда телебериулени 
кёргюзтюуню къураргъа, дагъыда 
журнаылистлеге пресса эм блог 
турла бардырыргъа керекди. Андан 
сора да, культура байламлыкъланы 
тёрелерин жангыртыргъа тийишли-
ди, ол санда айтхылыкъ этнография 
ансамбльлени, халкъ театрланы, 
симфония оркестрлени гастроль-
ларын бардырыргъа. Ол а къоншу 
республикаланы халкъларыны 
адет-тёрелерин, культураларын 

билирге себеплик этерикди эмда 
адамлагъа басманы юсю бла хапар 
билдирирге ахшы сылтау боллукъ-
ду. Аллай ишлеге асламлы инфор-
мацияны федеральный органлары 
эс бурмай къоярыкъ тюйюлдюле, 
алай бла ала Север Кавказны атын 
иги бла айтдырыугъа юлюшлерин 
къошарыкъдыла.

Асият ПШИГОШЕВА,
КъМР-ни Асламлы информация 
органла, жамауат эм дин органи-
зацияла жаны бла министерство-

суну пресс-службасыны башчысы.    

Проектни чеклеринде битеу 
дунияны бийик тауларыны тёп-
пелеринде музыкалы – спорт 
фестивальла бардырадыла. 
Калинкин айтханнга кёре, Минги 
тауну башында концерт бек магъ-
аналыды. «Быллай бийикликде 
акклиматизацияны ётген артист 
мындан ары башхалагъа да къа-
тышаллыкъды. Хар ким да тий-
ишли инструментин кеси элтеди. 
Тёппесине ёрлегенле уллу сыйгъа 

тийишли боладыла: музыка но-
мерин бийикликде согъаргъа, 
ёз къыралыны байрагъын ары 
чыгъарыргъа да», -дегенди ол.

Анга къатышыргъа сюйгенле-
ни саны 20-гъа жетгенди. Ала 
Москвадан, Санкт–Петербург-
дан, Ростовдан, Камчаткадан 
келгендиле. Бек жашха - тёрт, 
таматагъа уа - элли жети жыл 
болады.

Программа Элбрус тийре-

синде жан берген аскерчилени 
эсгертмесине гюлле салгъандан 
башланнганды. Сора акклимати-
зацияны Терс-Къолда, Чегетде 
эм Элбрусда ётгендиле. Тауну 
тёппесине уа тогъуз адам чыкъ-
гъанды.

Анга къатышхан сабийле бла 
аланы биргелерине келгенле 
эрикмей турур ючюн, ала, ат-
лагъа минип, жаяу да жюрюген-
диле, экскурсиялагъа, чабакъ 
тутаргъа да баргъандыла.

«Музыка вершин» атлы проект 
КъМР-ни МЧС-ни, «Терс-Къол» 
тауда жюрюу араны, Россейни 
десантниклерини союзуну, Би-
ринчи эм ТНТ каналланы болуш-
лукълары бла къуралгъанды.

Алиса ТАРИМ. 
Элбрус районну администра-

циясыны пресс-службасы.

Минги таудаМинги тауда - -
концертконцерт

Европаны бек бийик таууну кюнбатыш жанын-
дагъы тёппесинде, 5642 метр бийикликде концерт 
болгъанды. Акустикалы гитарада 45 минутну 
Юрий Визборну, Михаил Калинкинни эм Дмитрий 
Юрковну жырларын жырлагъандыла. «Музыка 
вершин» деген концерт проектни белгили бардла 
М. Калинкин бла Д. Юрков «Семейная Эльбрусиа-
да Балкарии» бла бирге къурагъандыла. 

Кенг эм къууанчлы халда
КъМР-ни Къыраллыгъыны кюнюне аталгъан къу-

уанчлы ишле республиканы битеу шахарларында 
бла эллеринде эки кюнню ичинде - 31-чи августда 
бла 1-чи сентябрьде - барлыкъдыла. Культура, спорт, 
солуу жаны бла баш магъаналы ишле республиканы 
ара шахарында боллукъдула. 

Тюнене Нальчик ша-
харны окъутуу учрежде-
нияларыны келечилери 
кеслерини жыл сайын 
бардырылгъан тёрели 
август кенгешлерине 
Къырал концерт залны 
мекямында жыйылгъан-
дыла. Аны ишине респу-
бликаны билим бериу эм 
илму министри да къа-
тышханды.

«Модернизация болумлада 
Нальчик шахар округда билим 
бериуню айныуу» деген ат бла  
бардырылгъан форумну ача,  
шахарны жер-жерли администра-

лицейлеге деп жарашдырыл-
гъан тюрлю-тюрлю программала 
мектепледе да хайырланыргъа 
боллугъун ангылатханды. Дагъ-
ыда бу право акт абитуриентлеге 
бир къырал экзаменде алыннган 
белгиле тёрт жылны ичинде сакъ-
ланырча этилликди. Ол а, айхай 
да, игиди. Алай бла жаш адамла  
кеслерине тынгылы усталыкъны 
сайларгъа заман да табарыкъ-
дыла. Андан сора да, закон педа-
гогланы пенсиягъа алгъаракъ ке-
терге боллукъ, юч жылны ичинде 
квалификацияларын ёсдюрюрге 
эркинликлерин да сакълайды.

Шахарны билим бериу система-
сында окъутуу-юйретиу иш къалай 
баргъанынын юсюнден айта, 
Тимур Касбулатович бюгюнлюкде 
битеу окъуу юйледе да электрон 
журналла болгъанларын, хар 
сегиз школчугъа бир компьютер 
жетгенин, мектеплени кёбюсю 
(аны бла  бирге  энчи устазла да)  
кеслерини  сайтларын къурагъан-
ларын да билдиргенди.

Айхай да, жыл сайын устазланы 
арасында тюрлю-тюрлю конкурс-
ла («Жылны устазы», «Открытие» 
эм башхала) да бардырыладыла. 
Озгъан окъуу жылда алагъа ким-
ле къатышханларын эм къаллай  
жетишимле болдургъанларын да 

докладчы ёхтемлик бла айтханды.
«Билим бериуню модернизация-

лауну комплекс проекти» жашауда 
бардырылып тебирегенли бу сфе-
рада кёп тюрлениуле этилгенлери 
баямды. Аладан бири ЕГЭ-ди. 
Аны юсюнден айта, Т.Мальбахов 
жылдан-жылгъа предметледен 
кёрюмдюле игилене баргъанын 
белгилерге сюйгенди. Сёз ючюн, 
математикадан, информатика-
дан, орус тилден, тыш къыраллы 
тилледен.

Арт кезиуде школгъа дери би-
лим бериуге энчи эс бурула баш-
ланнганнга ушайды. Аны  себепли 
бу бёлюмде да энчи стандартла 
жарашдырылгъандыла эм ала 
быйыл бир къауум учреждения-
лада пилот халда жашауда барды-
рыллыкъдыла. Докладчы бу затны 
юсюнден РФ-ни Президентини 
май указларында белгиленнгенин 
эм ол кезиуде юч жылдан  башлап 
жети жылгъа дери сабийчикле 
тийишли айныу программаны 
ётерча этерге кереклисин бил-
диргенди. Алай бла Нальчикде 
2013-2014 жылдан тебиреп 665 
жангы жерге жашчыкъла бла 
къызчыкъла садикге жюрюрге  
боллукъдула.

«Билим бериуню юсюнден» жан-
гы федерал законну жашаугъа  
кийирирге бир къауум кюн къалып 
бардырылгъанын эсгертгенди. 
Аны хайырлана, школ бла ата-
аналаны араларында  келишимни  
юсюнден  айтыргъа  боллугъун да 
чертгенди. Андан  сора да, жангы 
законнга кёре, гимназиялагъа, 
предметлени терен окъутхан 

циясыны башчысыны орунбасары 
Анжела Долова жыйылгъанланы  
барысын да келе тургъан окъуу 
жыл бла алгъышлагъанды эм  
магъаналы да, хайырлы да ишлер-
ге чакъырып, сёзню билим бериу 
департаментни башчысы Тимур 
Мальбаховха бергенди.

Устазланы алларында сёлеше,  
докладчы бюгюннгю тюбешиу Ахыры 2-чи бетдеди.

Билим бериуде жангы закон ангаБилим бериуде жангы закон анга
жангыча къарамны излерикдижангыча къарамны излерикди

Нальчикни 9-чу номерли школуну устазы Созайланы Сакинатны  
саугъалагъан кезиу.

КъМР-ни Асламлы информация органла, жамау-
ат эм дин организацияла жаны бла эмда Дагъыстан 
Республиканы Миллет политика жаны бла мини-
стерстволаны араларында бирге ишлеуню юсюнден 
келишим къабыл этилгенди. Анга бу кюнледе Махач-
къалада  эки ведомствону да таматалары Мухадин 
Кумахов бла Алексей Гасанов къууанчлы халда къол 
салгъандыла. Аллай келишимле ол кюн Къабарты-
Малкъардан сора да, СКФО-ну башха субъектлери 
бла да этилгендиле.

Адамла аланы жарсытхан 
шартланы юслеринден юй-
леринден окъуна билдирип 
къоярча этгенди Черек муни-
ципальный районну жер-жерли 
администрациясы. Энди аны 
сайтында Интернет-приёмная 
ишлейди-htt//cr.adm.ru неда 
(admcherek.ru)

Аны юсю бла хар ким да 
администрацияны башчысы-
на тарыгъыуун билдирирге, 
районда бек керекли ишлени 
юслеринден кесини оюмун 
айтыргъа, билген амалларын 
туура этерге боллукъду. Андан 
сора да, кеслерини борчларын 
тийишлисича толтурмагъан, 
къуллукъларын оздуруп хай-
ырланнган, гражданланы эр-
кинликлерине бла законлу 
сейирлерине бузукълукъ этген, 
улутха алгъан, жумушларын 
тамамларгъа тыйгъыч салгъан 
эм башха бузукълукъла этген 
муниципальный ишчилени 
юслеринден да билдирирге 
онг барды.

«Россей Федерацияны граж-
данларыны обращениялары-
на къарауну жорукъларыны 
юсюнден» 2006 жылда 2-чи 
майда чыгъарылгъан 59-ФЗ 
номерли Федеральный за-
коннга тийишлиликде битеу 
тилеклеге бла тарыгъыулагъа 
жууапла аланы жибергенни 
почта неда электрон адреси-
не ётдюрюллюкдюле. Алай а 
биреуню сындыргъан аман 
сёзле бла жазылгъан, миллет-
лени араларына сууукълукъ 
салгъан, бир бирге къажау сю-
елирге чакъыргъан обращени-
ялагъа къараллыкъ тюйюлдю.

Бизни корр.  

Эллилеге 
таплыкъгъа

КультураКультура

Россейни Къырал саугъасыны 
лауреаты, РФ-ни халкъ артисти, 
М. Горький атлы Оренбургдагъы 
драма театрны художестволу 
башчысы, РФ-ни Театрда ишле-
генлерини союзуну секретары 
Рифкат Исрафиловну Дагъыстан 
Республиканы Избербаш шаха-
рында мастер-классы болады.

Бизни республикадан анга 

Шимал Кавказны, Абхазияны, Юг 
Осетияны режиссёрлары къаты-
шырыкъдыла. Ары Къулийланы 
Къайсын атлы малкъар къырал 
драма театрны баш режиссёру 
Атмырзаланы Магомет, Музыкалы 
театрны баш режиссёру Роман 
Добагов эм А. Шогенцуков атлы 
къабарты къырал драма театрны 
режиссёру Владимир Теуважуков 

кетгендиле. КъМР-ни Театрлада 
ишлегенлени союзуну башчысы 
Майя Фирова айтханнга кёре, ма-
стерская бир къауум жылдан бери 
ишлейди, ол регионда чыгъарма 
коллективлени арасында шуёх-
лукъну кючлерге себеплик этеди.

Римма ГЕРАСИМОВА.
КъМР-ни Культура министер-

ствосуну пресс-службасы.

КЪУУАНЧ

Бусагъат жашауда баш кечин-

дирген кимге да артыкъ тынч 

тюйюлдю, бютюнда тау элледе. 

Алгъын, ара мюлкле болгъан ке-

зиуде, къайда да иш табыла эди. 

Къырал тюрленнгенден сора ол 

жаны бла хал осалгъа кетеди.

Чегем районну Тёбен Чегем 

элин алып къарасакъ,анда 

Калмыков атлы мюлкде юч сау-

лукъ фермадан аз бир заманда 

да болмагъанды. Андан сора, 

тогъуз къой сюрюу, эки къысыр 

мал къошу, сегиз жюзден атлап 

жылкъысы. Анга кёре, ишлейме 

дегеннге лесхозда, доротделде, 

школда, больницада да иш бар 

эди. Адамла кеслери да малла 

тута эдиле, жашау къолайлары 

осал тюйюл эди.

Бусагъатда элден сюрюуге 

чыкъгъан маллагъа къарасанг, 

аланы саны озгъан жылла-

дан эсе иги да азды. Алгъын 

тёрт-беш жюз къой болгъан 

тийреден, бюгюнлюкде сюрю-

уге эки-юч жюз малдан кёп 

чыкъмайды.

Анга уа сылтау кёпдю. Бирин-

чиден, мал ашны, мирзеуню 

багъалары бийикдиле, сатып 

Адыгеяны окъутуу системасына 
ахча бериу иги кесек ёсгенди

Адыгеяны билим берген системасына федеральный эм 
республиалы бюджетледен ахча бериу быйыл 12,5 про-

центге – 2,7 миллиард сомгъа кёбейгенди. Аны юсюнден 
педагогланы августда бардырылыучу кенгешлеринде айтыл-
гъанды.

Бу сферада юч жылны ичинде айныуну итогларын чыгъар-
гъанда айтылгъанына кёре, устазланы иш хакълары, орта-
лыкъ эсеп бла 85 процентге, сабий садлада юйретиучюлени 
- 35 процентге кёбейгендиле. Школланы устазларыны жол 
хакълары да быйыл 6,5 процентге кётюрюллюкдюле.

Кенгешде школгъа дери билим бериуню къырал стандар-
тыны эм Битеудуния физкультура-спорт комплексни проект-
лерин сюзгендиле. Кенгешде Адыгеяда ЕГЭ-ни бардырыуну 
эм математика жаны бла билим бериуню айнытыуну регион 
концепциясы, аныча усталыкъ билим бериуню системасын-
да болум сюзюлгендиле.

Ишсизлени саны азайгъанды
Ахыр тёрт жылны ичинде Ингушетияда ишсизлени саны 

эки кереден асламгъа – 30 минг адамгъа - азайгъанды, 
деп билдиргенди Юнус-Бек Евкуров. «Ишсизлени саныны 
азайгъаны мадарланы комплекси жашауда бардырылгъа-
ны бла байламлыды», -дегенди ол пресс-конференцияда 
ИТАР-ТАСС-ны корреспондентине. Энчи алып айтханда, 
федеральный целевой программа да себеплик этгенди, аны 
чеклеринде 4 минг ишчи жер къуралгъанды, республикада 
гитче эм орталыкъ бизнесни айнытыугъа себеплик этилген-
ди. «Биз артыкъда предприниматель иш бла кюрешип баш-
лагъанлагъа болушабыз, нек дегенде ала да жангы ишчи 
жерлени къурагъанлары ючюн», -дегенди Евкуров.

Областьха инвестицияланы 
танг келтирлик амалла

Ростов область 2020 жылгъа дери регионну экономи-
касына эм социальный сферасына инвестицияланы 

ёлчемин кёп къалмай юч кереге кёбейтирге эм 565,5 милли-
ард сомгъа жетдирир муратлыды. Аллай борчну салгъанды 
субъектге, дегенди Донну губернатору Василий Голубев. 
Инвестиция сфераны стратегиялы айныуун да губернатор 
къабыл этгенди.

Белгиленнген борчланы областьда беш индустриялы пар-
кны андан ары айнытыу бла, инвесторланы хазыр инженер 
сетьлеге къошулугъуз деп чакъырыу бла, къырал эм энчи 
партнёрлукъну механизмин игилендириу бла жалчытыр 
мурат барды.

Стратегиялы планда, андан сора да, административ чыр-
мауланы кетериуню, ол санда инвесторлагъа «бир тере-
зени» къурауну жашауда бардырыр мурат барды. Аны бла 
бирге, мында «100 губернатор инвестпроект», бу тизмеде 
айтылгъан объектлени ишлеу оноучуланы контрольларын-
да бардырыладыла, дегендиле ол жерли правительствону  
пресс-службасында.

Мамукъ ёсдюрюлген
жерлени кенгертирге умутлудула

Астрахань областьда мамукъ ёсдюрюлген жерлени бир 
минг гектаргъа кенгертирге деп оноу этгендиле, де-

гендиле губернаторну пресс-службасында ИТАР-ТАСС-ны 
корреспондентине. Мында мамукъну юч районда 80 гектар-
да ёсдюредиле.

ИТАР-ТАСС-ны корреспондентине фермер Василий Фур-
сов айтханнга кёре, бу битимни урлукъларын бу жерли 
болумлагъа жарашырча кёп суу эм дуния бла бир семирт-
гич къоратмазча этгендиле, качество жаны бла мында 
ёсдюрюлген мамукъ юзбекли эм туркменли мамукъладан 
эсе узунду, андан этилген халы да тутхучлуду. Айтылгъан 
фермер мюлкде промышленность мамукъ 16 гектарда 
ёсдюрюледи, алгъадан окъуна жыйыллыкъ тирлик Санкт-
Петербургну эм Ярославльни бизнесменлерине сатыл-
гъанды. Быйыл Фурсов 30 тонна мамукъ жыяр муратлыды, 
келир жылда уа мамукъну урлугъун 265 гектаргъа себерге 
дейди.

Темир жол бригадагъа – къарыулу самосвалла
Волгоград областьда орнашхан Юг аскер округну темир 

жол бригадасына уллу жюкле ташыучу КамАЗ-65222-чи 
номерли шёндюгю автомобильледен 40-дан асламы къору-
уланыуну къырал заказы бла берилгендиле. Аны юсюнден 
ИТАР-ТАСС-ны корреспондентине Юг аскер округну пресс-
службасында билдиргендиле.

-КамАЗ-65222-чи деген автомобиль жолсуз жерледе да 
жюрюялгъан эм бир жолгъа 20 тонна жюкню элталгъан бу 
машинаны энчи техниканы жарашдырыучула къурагъанды-
ла. Ол къурулуш материалланы эм промышленность жюкле-
ни ташыргъа деп жарашдырылгъан машинады. «Ноу-хау» 
деген автомобильде къыш кезиуледе жюк бузлап къалмазча 
этилгенди – мотордан чыкъгъан исси газ машинаны кузовун 
жылытып турлукъду»,-дегендиле округда. 

Программада - закий 
композиторланы произведениялары

«The best», «Лучшее»- деген ат бла башланнганды 
Россейде биринчи болуп Олимпиаданы ара шахары 

Сочиде симфониялы оркестрни жангы концерт сезону. Про-
граммада – Моцартны, Бетховенни, Чайковскийни, Брамсны 
романслары бардыла.

Алиса Дебольская атлы органный эм камералы музыканы 
филармониясыны залыны директору Валерий Афиногенов, 
ИТАР-ТАСС-ны корреспондентине айтханына кёре, концерт 
сезоннга жораланнган программада Бородинни «Князь 
Игорь» операсындан «Половецкие пляскини» кесеклери, 
Мусоргскийни «Рассвет на Москве-реке» деген аламатлыкъ 
ариу табийгъат зарисовкасы, Глинканы «Иван Сусанин» 
деген операсындан сейирлик «Полонез» эм «Вальс» деген 
чыгъармалары боллукъдыла.

Къалмукъда айтхылы 
артистле жыйыллыкъдыла

Монгол тилли халкъланы «Къалмукъ шуёхланы чакъы-
рады» деген биринчи халкъла аралы фестивальгъа  

Къытайдан, Монголиядан, Бурятиядан эм Тувадан артистле 
къатышырыкъдыла, фестиваль Элистада 1-чи сентябрьде 
бардырыллыкъды. Аны юсюнден ИТАР-ТАСС-ны корреспон-
дентине ол жерли къырал филармонияны директору Арка-
дий Манджиев билдиргенди.

Монголиядан атлары айтылгъан артистлени – жырчыла 
Самандын Жавхланны эм Долгинни, студентлени арала-
рында бардырылгъан битеумонгол эришиуледе хорлагъан 
Эрдэнцэцэгни, аты айтылгъан жырчы Халиннги эм Къытай-
ны «Земин Хор» деген жырчы  къауумун эм кёп башхаланы 
келирлерин ашыгъып сакълайдыла. Монгол тилли къырал-
ладан чакъырылгъан къонакъладан сора да, фестивальгъа 
къалмукълу артистле да къатышырыкъдыла.

«Дагъыстанэнерго» ёнкючюн 
газчылагъа кеси ыразылыгъы бла тёлерикди
Махачкъаланы чекленнген онгу болгъан «Дагестанэнер-

го» деген коммунальный предприятиясы айтханыча, 
«Газпром межрегионгаз Пятигорск» деген предприятиягъа 
борчла теплоэнергетика ырысхыдан берликдиле, деп айт-
ханды ИТАР-ТАСС-ны корреспондентине республиканы 
промышленностуну эм энергетикасыны министерствосуну 
келечиси.

-Аны аллында кюнде ведомствону башчысы Ризван Гази-
магомедов, ол проблемагъа жоралап, кенгеш этгенди. Анда 
айтылгъанына кёре, газ ючюн борчну «Газпром межрегион-
газ Пятигорск» компанияны теплоэнергетикалы ырысхысын-
дан бериуню юсюнден сёлешиуле бардырыла турадыла,-
дегенди «Дагъыстанэнергону» келечиси.

Беш жыл мындан алгъа жашау 
журт фондну жумушларына къа-
рау система жангы жорукъла бла 
ишлеп башлагъанды. Тырныаууз-
да да ол заманда управляющий 
компанияла къуралгъан эдиле. 
Шёндю шахарда аллай бешиси 
барды. Дагъыда мында юйлени 
иелеринден къуралгъан 27 бири-
гиу да ишлейди.

Быланы экисинден къайсы 
файдалы болур? Шахарны ад-
министрациясыны башчысыны 
орунбасары Муаед Азубеков 
айтханнга кёре, ал кезиуде фа-
тарланы иелери управляющий 
компаниялагъа ышанып, тёле-
улени барысын да толусунлай 
эм заманында берип тургъан 
эдиле. Алай къауум замандан а, 
жарсыугъа, болум осалгъа кете 
башлагъанды: бир-бир компани-
яла, кеслерини борчларын тий-
ишлисича толтурмагъанларын 
эслеп, адамла ахча бергенни 
къойгъандыла. 

Кеслери жанындан коммуналь-
щикле да жумушланы тамамлар-
гъа ырысхылары болмагъаныны 
хатасындан ишни узакъ болжал-
гъа салып башлагъандыла. Алай 

этерге жарамагъанын айтып, ша-
харны администрациясы аланы 
«къысып» башласа уа, адамланы 
уллу борчлары болгъан квитанци-
яланы кёргюзтедиле. Управляю-
щий компанияла энчи иелиледи-
ле, алагъа къыралдан бир тюрлю 
болушлукъ этилмейди. Ишлерин 
жаланда аланы юйлени жумуш-
ларына къарагъанлары ючюн 
адамладан жыйгъан ахчагъа 
бардырадыла.

Быллай компанияла бла ангы-
лашыу табалмагъанла юйлени 
иелерини биригиуюн къураргъа 
боллукъдула. Аны уа не игилиги 
барды?

- Бу организацияланы башчы-
лары къоншулукъда жашайдыла, 
аладан сорургъа не заманда да 
женгил боллукъду, -дейди Муаед 
Талибович. - Фатарланы иелери 
битеу жыйылгъан ахчаны не иш-
леге къоратыргъа кереклисин 
кеслери оноулашып белгилей-
диле. 

Жетишимли ишлеген биригиу-
лени да кёргюзтюрге боллукъду 
юлгюге. Сёз ючюн, Мусука-
ев орамда 36 фатарлы юйде 
жашагъанла, коммунальный 

жумушлагъа къарау жаны бла 
болум осал бола баргъанын 
кёргенде, ишни къолгъа алып, 
терк окъуна быллай организация 
къурагъандыла. Жыйылгъан 
ахчагъа, биринчиден, подвалны 
кир-кипчикден, тазалатхандыла, 
жылыу эмда таза суу бла жал-
чытыу системаланы да жангырт-
хандыла. 

Ызы бла юй башында ремонт 
этилгенди, атлауучлагъа плитка 
салгъандыла эм юйню эши-
гин кодовый кирити болгъаннга 
алышхандыла. Быллай тирилик-
ни кёргенибизден сора, биз да 
ЖКХ-ны реформированиясына 
себеплик этген фондну юсю бла  
анда жангы лифт орнатханбыз. 
Аны багъасы 1,2 миллион сом 
эди да, беш процентин юйде жа-
шагъанла кеслери тёлегендиле. 
Дагъыда бу юй тургъан орамда 
жангы асфальт салыннганды.

Быладан сора да, бардыла энт-
та да Тырныауузда жетишимли 
ишлеген биригиуле. Аланы къу-
рагъанла юйлерини къадарлары 
кеслерини къолларында болгъа-
нын иги ангылайдыла.

ТЕМИРЛАНЫ Анатолий.

алыргъа хар бир адамны да 

къолундан келмейди. Экинчи-

ден, тутхан малларынга бичен 

хазырлагъан бек къыйын бол-

гъанды.

Белгилисича, тауда бичен 

ишлеген не заманда да тынч 

болмагъанды, бу арт жыллада 

уа ол бютюнда къыйыннга ай-

ланнганды. Биченликлеге ба-

рыргъа арталлыда онг болмай 

къалгъанды жолланы осал хал-

ларыны хатасындан. Баргъанн-

га да къоркъуулуду, палахха 

къалыргъа боллукъду.

Алай «Батман балсыз болмаз, 

таулу малсыз турмаз» дегенлей, 

шукур Аллахха, мал тутханла 

алыкъын бардыла, къыйын 

болса да. Тийреде бир къауум 

адам, биригип, кезиу-кезиу кю-

тедиле къойланы.

Сиз суратда кёрген жаш Мы-

зыланы Элдарды. Ол Тёбен 

Чегемде Къайсынны атын жю-

рютген мектепде устаз болуп 

ишлейди. Бюгюн а къой кютер 

кезиу аныды да,  ол малла 

блады. 

РАЧЫКЪАУ улу Борис.

Суратны автор алгъанды.

Мал кютмеген Мал кютмеген 
байыкъмазбайыкъмаз

Юлгю алырча 
биригиуле бардыла

ЖКХ

Билим бериуде жангы закон анга Билим бериуде жангы закон анга 
жангыча къарамны излерикдижангыча къарамны излерикди
Т.Мальбахов къошакъ билим 

бериуге да энчи эс бурургъа  
тийишлисин билдиргенди. Аны 
юсю бла фахмулу окъуучулагъа 
болушлукъ халда тюрлю-тюрлю 
программала ишлегенлерин 
да ангылатханды. Мониторинг 
ачыкълагъаннга кёре, ата-анала-
ны школланы ишлеринде артыкъ 
жаратмагъан затлары болгъанын 
эсгертип, мындан ары андан да 
иги кюреширге чакъыргъанды 
эм форумгъа жыйылгъанланы 
келе тургъан юч байрам бла да 
алгъышлагъанды.

Жыйылыуда алтынчы номерли 
школну директоруну окъуу-юйре-
тиу жаны бла орунбасары Римма 
Быкова, 13-чю номерли гимнази-
яны директору Асланби Сабанов, 
15-чи номерли школну бойсунуу-
унда болгъан садикни башчысы 
Атталаны Джамиля, биринчи 
номерли гимназия-школну дирек-
тору Лидия Ордокова эм башхала 

сёлешгендиле. Была барысы 
да ФГОС-ланы, жангы законну, 
школгъа дери билим бериуню, 
сабийни саулугъун сакълауну, 
«Россейде математика билим 
бериуню юсюнден комплекс кон-
цепцияны» юсюнден оюмларын 
айтхандыла.

Билим бериуде эм илмуда 
ишлегенлени профсоюзларыны 
шахар комитетини председа-
тели Татьяна Вологирова да 
преподавательлени хакъларын 
кётюрюуню, аланы жашау журт 
бла жалчытыуну, коммуналь-
ный жумушла ючюн тарифлени 
проблемаларын кётюргенди эм 

педагогланы санына къошууду. 
Алай бла быйыл шахарны школ-
ларында онбеш къыз бла эки жаш 
кеслерини устазлыкъ жолларын 
башларыкъдыла. Аланы педа-
гог сообществону атындан 9-чу 
школну устазы Наталья Малахова 
алгъышлагъанды.

Август кенгешни кезиуюнде 
экинчи номерли лицейни окъуу-
чулары кеслерини концерт про-
граммалары бла бери келгенлени 
къууандыргъандыла.

МОКЪАЛАНЫ Зухура.
Суратланы ХОЛАЛАНЫ

Марзият алгъанды.

Ахыры. Аллы 1-чи бетдеди.

сабийлерине алынырыкъдыла.
Сабий садланы юсюнден со-

руугъа уа Тимур Мальбахов жууап 
бергенди. Ол билдиргеннге кёре, 
энди ала школладан айырылып 
энчи даражалы учреждениялагъа 
саналлыкъдыла (жангы законнга 
тийишлиликде). Ол жумуш шахар-
да бир къауум кезиуге бардырыл-
лыкъды.

Быллай август кенгешледе ахшы 
тёреледен бири - озгъан окъуу 
жылны ичинде жетишимле бо-
дургъан устазланы саугъалауду. 
Алай бла Билим бериу эм илму 
министерствону атындан биринчи 
гимназия-школдан Къонакъланы 

Люба, 28-чи номерли прогимна-
зияны башланнган школуну устазы 
Биттирланы Сакинат сыйлы грамо-
тала алгъанланы санындадыла.

Шахар администрацияны сый-
лы грамоталары бла уа Тохаланы 
Балкъыз (32-чи школ), Гасыланы 
Людмила (74-чю номерли сабий 
сад), саугъаланнгандыла. Билим 
бериу департаментни атындан 
белгиленнгенлени санында уа 
Газаланы Фатима (10-чу школ), Жа-
боланы Лейля (74-чю сабий сад), 
Диналаны Мариям (9-чу школ) эм 
бирсиле бардыла.

Форумда дагъыда бир ахшы 
тёре - ол жаш специалистлени 

Саугъаланнганланы къаууму.Саугъаланнганланы къаууму.

аланы тюз тамамлауну билим 
бериуню качествосун игилендириу 
бла байламлы бардырыргъа чакъ-
ыргъанды.

Форумда билим бериу эм илму 
министр Пшикан Семёнов да 
сёлешгенди. Ол бюгюннгю кен-
гешде бу сфераны ишине ахшы 
тинтиу этилгенин белгилегенди. 
Жыйырма жылны ичинде ишлеп 
тургъан закон энди юч-тёрт кюнден 
(«Билимни юсюнден» жангы за-
коннга жол къоярыгъын эсгертип, 
бу болум хар зат да олсагъатлай 
тюрленип къаллыгъыны белгиси 
болмагъанын да ангылатханды.

Школгъа дери билим бериуню 
юсюнден айта, бу сфераны айны-
тыугъа саулай да къыралда 508 
млн. сом бёлюннгенин, аладан 
59-су бизни республикагъа берил-
генин да билдиргенди. Ол ырысхы 
садикледе жангы жерле ачаргъа 
къоратыллыгъын ангылатханды.

Жыйылгъанланы алларында сё-
леше, министр школлада окъутууну 
качествосу алада компьютерлени 

саны бла байламлы болмагъанын, 
ол кёбюсюнде кадрланы усталыкъ-
ларына кёре болгъанын чертгенди. 
«Хар ата-ана да, сабийин школгъа 
элте туруп, ол тамбла аны бошаса, 
къаты конкуренция халлада кеси-
не жашауда жол табаллыгъыны 
юсюнден сагъыш этеди», -дегенди.

Министрге хакъсыз дерсликле-
ни, садиклени юсюнден да соруула 
берилгендиле. Окъуу китапланы 
юслеринден айта, ол бу програм-
маны жашауда бардырыр ючюн, 
360 млн. сом кереклисин, респу-
бликагъа 52 млн. бёлюннгенин 
билдиргенди. Ол ырысхыгъа китап-
ла эм алгъа къолайсыз юйюрлени 

Тюбешиуге республиканы жа-
маут органзацияларыны тамата-
лары, миллет-маданият араланы 
эмда жаш тёлю жамауат бири-
гиулени келечилери къатышы-
рыкъдыла. 

Ачыкъланырыкъ соруула ба-
шында сагъынылгъанча жер-

лешлерибизни  ара ларында 
граждан сезимлиликни айнытыу 
боллукъду, аны себепли ол бу-
сагъатда бизде не халда болгъа-
нын, аны жашауда бардырыргъа 
къаллай чырмаула, тыйгъычла 
чыкъгъанларын эм мындан ары-
сында аланы болдурмаз ючюн 

не этерге кереклисини юсюнден 
айтыллыкъды. Экинчиден, ре-
спублика не формада, къалай 
тюрлю къуралгъаныны тары-
хынден эм тамблагъы кюнюню 
юсюнден экспертле кеслерини 
оюмларын, сагъышларын бил-
дирликдиле. 

Жыйылыу 14.00 сагъатда бу 
адрес бла боллукъду: Ленин 
атлы орам, 57-чи юй, 2-чи этаж. 
КъМР-ни Аслам информация 
органла, жамауат эм дин орга-
низацияла ишлери жаны бла 
министерствосу.   

30-чу августа КъМР-ни Асламлы информация ор-
ганла эм дин организацияланы ишлери жаны бла 
министерствосу «КъМР-ни адамларыны арасында 
граждан сезим айныр ючюн - жамаут организаци-
яланы магъаналары» деген аты бла «тёгерек стол» 
бардырыллыкъды. 

КъМР-ни жамауатыны арасында граждан сезимни айнытыу 
Тёгерек стол

КЪАРМАШЫУКЪАРМАШЫУ

Окъуучуларыбызны чыгъармачылыгъыОкъуучуларыбызны чыгъармачылыгъы

Ыйыкъ мындан алгъа бир 
къууанчлы иш болду. Че-

рек ауузунда, шёндю жаланда 
таш хуналары бла юй тюплери  
сакъланнган Ишканты элини 
къатында Тетуулары жыйыл-
дыла. Аланы асламысы узакъ 
жерледен  келдиле.

Алайда аламат, ариу, тюз, кенг 
майдан барды. Эркин  жер. Жыл 
сайын нарт оюнла да былайда 
бош бардырыла болмазла. Ас-
хут заманнга жетдик биз ары. 
Кёп адам жыйылып тура эди. 
Къарачайны аламат жырчысы 
Байкулланы Солтанны «Бери 
кел, бери кел» деген  жырыны 
тауушу бизни ары чакъырады.

Машинабыз ол жанына  жол 
салады. Бурун заманладан 

къалгъан хуналагъа да сейир 
эте, бираздан биз да  майданн-
га жетебиз. Эки уллу палатка. 
Ичлеринде, узун-узун тизилип,  
аш къангала, аланы юслери 
тюрлю-тюрлю ашарыкъладан 
топпа-толу.

Майданны бирси жанында уа  
тукъумну  белгили  адамларыны 
суратлары, аланы юслеринден 
къысха билдириуле да. Ол санда 
Социалист Урунууну Жигити Те-
тууланы Шамшюдинни, белгили 
алим, тарых илмуланы  доктору, 
КъМР-ни илмуларыны сыйлы 
къуллукъчусу Тетууланы Алимни, 
филология илмуланы доктору 
Тетууланы Борисни, белгили опе-
ра жырчы Тетууланы Ларисаны, 
Ата журт урушха тири къатыш-
хан, кёп сермешде этген жи-
гитлиги ючюн тёрт орден, жети 
майдал бла саугъаланнган танк 
ротаны  командири Тетууланы 

Айшатны къызы Темирболатланы 
Баблинаны.

Аладан сора,  урунууда, илму-
да да атларын айтдыргъан 

кёп адам барды:  филология  ил-
муланы доктору Тетууланы  Ека-
терина, КъМР-ни сыйлы устазы 
Тетууланы Роза, авиаконструктор 
Тетууланы Жамал, КГБ-ны  под-
полковниги Тетууланы Магомет,  
милицияны подполковниклери 
Тетууланы Къурманбий, Солтан, 
Магомет, Аргентинада бузгъа 
къажау службаны таматасы Тету-
уланы Анатолий. Къурманбийни 
жашы  Руслан а математика 
илмуланы кандидатыды. Бюгюн-
люкде ол  МГУ-да  ишлейди.

Ата журтха жау чапханда, бу 
тукъумдан жыйырмагъа жууукъ 
адам урушха кетгенди. Тетуу-
ланы Хамзат а революционер 
эди. Жарлы халкъгъа иги жашау 
келтирир ючюн, акъла бла кю-
решгенди. Серебряковчуланы 
къолларындан жоюлгъанды.

Урунууда атларын айтдыр-
гъанланы сагъыннганда, 

Тетууланы Инзрелни да айтыр-
гъа керекди. Кёчгюнчюлюкню 
кезиуюнде «Къыргъыз чагъыр» 
совхозну бёлюмюню таматасы 
эди. Аны къолунда  кёп таулу да  
ишлегенди.  Аланы эм дагъыда  
тукъумну кёп белгили адамыны 
юсюнден Тетууланы  Хадис бил-
диргенди.

Жыйылыугъа Къарачайдан  
келгенлени асламысы бу тийреде 
биринчи кере бола эди. Таулагъа, 
ариу ёзенлеге, эски  журтларына   
къарай: «Ата журтубуз- жомакъ-
лы жер!»- дегенлерин эшитдим. 
Ол жанына уа бек алгъа  онтогъ-

узунчу ёмюрню экинчи жарымын-
да Тетууланы Молла  баргъанды. 
Ол кеси да Хурзукда тохтайды. Эл 
эфендиси болуп тургъанды. 

Бюгюнлюкде бу тукъумну адам-
лары Гитче Къарачай районда да 
жашайдыла. Андан  келгенледен   
Таттыука, боза аякъны алып, 
бери жыйылгъанлагъа, мында 
жашагъанлагъа, саулайда битеу 
тау халкъына алгъыш этгенди, 
тынчлыкъ, эсенлик, ырахатлыкъ  
тежегенди. Ызы бла Къарачай 
жанында жашагъан Тетууланы 
юслеринден да айтханды.

Хадис, тукъум юч атауулгъа 
бёлюннгенин билдире, жети 

атагъа  дери санап берди. Ол да  
халкъыбызны ахшы тёрелерин-
ден бири эди. Анга да  адамла 
бек ыразы болдула. Къагъыт, 
къалам алып, жазып  алгъанла 
да болдула. Дагъыда ол тукъумну  
келечилерине къыздан, жашдан 
туугъанлагъа сёз берди.

Белгили радиожурналистибиз 
Геляланы Сахадинни анасы да 
Тетууланы къызларыды. Кезиу 
анга жетгенде, ол былай деди: 
«Ариу кюн жыйылгъанбыз бери. 
Жашауубуз да  алай  ариу болсун. 
Бир бирни билейик, таныйыкъ, 
хар заманда да  билеклик этейик. 
Быллай къууанчлы жыйылыула-
рыбыз кёп болсунла».

Жыйылыуда бурун заманлада  
адамларын да эсгердиле. 

Аладан бири Хуртуй эди. Къолай-
лы, кёп малы, мюлкю болгъан. 
Элде тюкен тутханды. Тау артына 
ётюп, патеген  чыракълагъа дери 
адамлагъа керекли  затла кел-
тиргенди. Ырысхысындан къары-
усузлагъа юлюш чыгъаргъанды. 

Бийик къаяла къоюнунда,Бийик къаяла къоюнунда,  
аламат таладааламат талада

Тукъум жыйылыуТукъум жыйылыу

Бусагъатда аны туудукълары-
ны араларында бизнесменле, 
меценатла да бардыла. Ала да 
кеси къыйынларындан адам-
лагъа юлюш чыгъарадыла. 
Ол санда Межгитни  жашы 
Илиясны, Таттыуканы жашы 
Рашитни айтыргъа керекди. 
Дагъыда бардыла аллай айыр-
малы жашла.

Ол кюн анда уллу той да бол-
ду. Белгили  жырчыларыбыз 
Жуболаны Арсен бла Кючюкла-
ны  Аслан эм Атталаны Сагъыт 
келгендиле. Ала аламат жырла  
айтдыла. Сабийчикле окъуна 
аякъ бюгерге  кюреше эдиле.

Бийик къаяла къоюнунда, 
аламат талада Тетууланы тукъ-
ум уллу къууанч этди, кюн да, 
алагъа ыразы бола, ашхамгъа 
дери алайны  жарытханлай 
турду.

Ахырында Хадис, алгъыш 
сёз айтып, адетде болгъа-

ныча, барысына да жол азыкъ 
берип ашырды. Ол кюн бери 
келгенле, туугъан эллерин кё-
рюп, къууанып, уллу зауукълукъ 
алып кетдиле. Жыйылыуну къу-
рагъанлагъа - Инзрелни жашы 
Хадисге, Межгитни жашы Или-
ясха  эм башхаларына ыспас 
сёз кёп айтылды. 

Хадис а  кеси жанындан 
тукъум китабын, жарашдыра 
турабыз, келир жыл басмала-
нырыкъды, аны сылтауу бла 
дагъыда жыйыллыкъбыз, де-
генди. Тетуулагъа туугъан эл-
лери ана сютюча багъалыды. 
Аллах аланы ахшы муратлары-
на  жетдирсин!

ОСМАНЛАНЫ Хыйса.

Будайланы Малика 1951 жылда Къа-
захстанда туугъанды. Халкъы бла бирге 
ата-баба  жерине къайтхандан сора 
Огъары Бахсанда жашагъанды. Школну 
бошап, КъМКъУ-да заочно окъуй, элле-
ринде школда ишлегенди. 

Бахсан ауузуну айбат табийгъаты, 
къудурети, Адыр сууну тамашалыгъы  

Элиме
Сюеме элими эрттен 
                              тангларын,
Адамларын бирин къоймай,    
                                         барын.
Аз къалсам да, тансыкъ болуп 
                                      келеме,
Тюшюме да кёп кириучю элиме.

Туугъандыла акъ умутларым 
                                       сенде,
Атхандыла акъ тангларым 
                                   да сенде,
Сенде къууанч - дуния насыбы 
                                       манга,
Хар кюнде да саулукъ тилейме 
                                              санга.

Акъ танглагъа ачылсынла эшикле,
Тебиретсинле келинлеринг  
                                  бешикле.
Деу къаяча, кючлю болсунла 
                                        жашла,
Хар бириси узакъ ёмюрню жашап.

Элим, сенде къалгъанды 
                              сабийлигим,
Ёмюрде да сени блады кёлюм.
Ариу сезим сенде келгенди  манга,
Ахыр кюнде Аллах 
                    къайтарсын санга!

Ызынга къарай 
бараса

Не кёп узатсакъ да къолланы-
Бир бирге жеталмай а къалдыкъ
Къол бирге къошармы жолланы, 
Къолладан ёталмай а къалдыкъ.

Сен тейри жарыгъында - узакъ,
Чыгъарыкъ жолунг а - тикди, ёр.
Мен да, саз ауанагъа ушап,
Ызынгдан ёрлеп барама, кёр.

Не бек жан атсам да ызынгдан,
Не бек узатсам да къолуму-
Не туталмадым ауазынгдан,
Не билялмагъанма жолунгу.

Сен артха къарай бараса.
«Къайт, кетме!» - деп, 
                 чапмазма таралып.
Жолубуз эки айрыды, айт,
Ким къысхарталлыкъды араны?

Арабыз жууукъча кёрюне,
Ма, озуп бараса булутлай.
Къадарны чыкъмазса тёрюне,
Ызынга къарай бараса, къайт!

Тохтамасын 
барыуунг

Басхан сууу, бараса
Бирде ариу сюзюлюп,
Кийикле суу ичелле
Жарыкъ кюнде тизилип.

Бирде уа къоркъутады
Сени кючлю къарыуунг
Тейриден тилеригим:
Тохтамасын барыуунг!

Жерни, ташны талайса
Эсленмейди арыуунг,
Тейриден тилеригим:
Тохтамасын барыуунг!

Сен жокъ болгъан дунияда-
Миллетим да палахда,
Тохтамасын барыуунг, дей,
Баш урама Аллахха.

Тийме 
сюймеклигиме

Нек ийнанама санга?
Ма сен алдай тургъанлай,
Сёзлеринг бош чакъыра,
Къуру тирмен бургъанлай.

Тийме сюймеклигиме,
Бийикде турмагъа къой.
Умут, тенгизде жюзе,
Сезимде барады той.

Тийме сюймеклигиме,
Ол - жанымы да жаны.
Тилегими эшитмейин,
Этме мени жаралы!

Жюрек ачыкълыкъ

жаш къызны жюрегин къозгъай, назму  
жазаргъа учундургъандыла. Алай бла 
сюймекликге аталгъан, тауларыбызны  
ариулугъу кёллендирген назму тизгинле 
жаратылгъандыла.  Жашауну кючюне 
сейирсине, ананы огъурлулугъуна сый 
бере, ёз жюрек сёзюн баямлайды  Ма-
лика. 

Къууанама
Акъ тангны салам бере 

                                  атханына,

Ма кюнню да къайгъысыз 

                                 батханына,

Толгъан ай дунияны 

                              жарытханына,

Жашчыкъны да жукъугъа 

                                   батханына,

Къуунама терекни 

                            чакъгъанына,

Тау суучукъну чучхурдан 

                             акъгъанына,

Сабийни анасына чапханына,

Иги къызчыкъ муратын 

                                тапханына,

Къанатлыны бийикде учханына,

Сюйгенни да сюймеклигин 

                                   ачханына,

Жаш да сюйгенин алып 

                                 къачханына,

Къууанама  ана бешикге 

                                  къапланса,

Жолоучу да къууанч эшикге 

                                      атланса.

Сенсиз атхан 
тангларым

Кечеле сакълауда оздула,

Тангларым да сенсиз атдыла,

Хар кюнде да къарай аллынга,

Кюнлерим да мудах батдыла.

Кюнлени кечеле алыша,

Алай бла ёмюр ашыра,

Жюрекде болгъан затланы

Сенден окъуна жашыра.

Жашау а, кеси ишин эте,

Жюрекни, жашлыкъдача, элте,

Кюнле бла ёмюр да ёте,

Жылла уа бютюнда кете.

Келир жюрекге жашлыгъынг,

Заманны артха къайтарсанг,

Айтылмай къалгъан сёзлени,

Жангыдан манга айталсанг.

Тауларым - 
Ата журтум

Къучагъым жетген болса,

Къучакълар эдим тауланы.

Тюзлюк хорлады бюгюн

Оноуларын жауланы.

Эркин болду мени халкъым,

Ата журтха къайтыргъа.

Эркинлик да берилди,

Къыйынлыгъын айтыргъа.

Аллах буюрмасын манга

Ата журтдан кетерге

Патчахлыкъ берилсе да, 

Ансыз жашау этерге.

Ата журтум, сен мени -

Жюрегими тамыры.

 Башха жерде къалмасын

Адамынгы къабыры!

Къазахстан ёзенле

Болса да туугъан жерим.

Тауларымда къазылсын

Ахыр кюнюмде керюм!
    

Азатлыкъгъа 
ийнана

Ачы желни буз солуун

Сыйындырдым ичиме

Къызыу кюнде тузлу сууну,

Сууукъ сууча, ичеме.

Аналагъа 

Ананы сюймеклиги-

Сюймекликни бийиди.

Дуния жаннет балагъа

Ана сакълагъан юйюдю.

- Харбызланы заманлары 
келгенди. Бусагъатда Астра-
хань областьда ёсдюрюлгенле  
сатыладыла, ала  бир тюрлю 
стимуляторла эм нитратла да 
хайырланылмай бишгендиле. 
Аладан да алгъа жетген на-
ныкъла уа исси эм къургъакъ 
хауа болумлу жерледе ёседиле. 
Ала гитчеледиле -суусуз иги ул-
лула болмайдыла. Ол себепден 
а ала уллула болур ючюн, азот 
семиртгичлени  хайырланыр-
гъа  керек болады. Алай ёс-
дюрюлген харбызлада нитрат 
асыры кёпдю. Ала жаланда 
кеслери алай уулула тюйюл-
дюле, алай гемоглобиннге уа 
заран тюшюредиле.

Битеу алып айтханда, биз 
нитратланы продуктла бла кёп 
ашайбыз. Ала жаланда тахта 
кёгетледе, ашалыучу кырды-
клада эм жемишледе угъ-
ай, къыймалада да бардыла- 
алагъа селитра кёп къалмай 
хар заманда да къошулады. 

Биз жаланда  харбыз бла 
ууланыуну юсюнден нек айта-
быз? Иш а мындады-нитратла 
аз ёлчемде болсала, алай бек 
къоркъуулула тюйюлдюле. 
Харбызны уа кёп ёлчемде эм 
кёп кере хайырланабыз. Не 
десек да, ол татыулу, татлы 
ашарыкъды, биз, андан  тоюп, 
зауукълукъ алыргъа сюебиз. 

Алай бла бизни чархыбызны 
харбыз бла тюшген кёп нитрат 
ууландырады. Биз харбызны  

Харбызланы кезиую жетгенди
Ашап, ууланмай къалай къалыргъа боллукъду?

Харбызны заманы жетгенди. Татыулуду, хайырлыды эм, жар-
сыугъа, къоркъуулуду, къаугъалыды. Биз хар жылда да былай  
жарсыйбыз: харбызны ашагъандан сора ууланмай къалырбызмы, 
харбызлагъа  нитрат  къуйгъан болурламы?

Харбызладан жаланда зауукъ-
лукъ къалай алыргъа боллугъуну 
юсюнден Владимир Мурашёв ха-
пар айтады  - биология илмуланы  
кандидаты, МГУ-ну билимлени  
айныулары жаны бла лаборато-
риясыны таматасы.

бир тийишли мардада, анда-
санда бир кере ашап къойсакъ, 
андан бизге бир тюрлю хата да 
тюшмез эди.

Къалай сатып 
алыргъа керекди?

• Бусагъатда уллу болмагъ-

лургъа керекди. Анда акъсыл 
ызлыкъла  бар эселе, харбыз 
гурушхалы продуктду. Ол ыз-
лыкъла саргъылдымла эселе 
уа, нитрат кёпдю.

• Харбыз ёсген жеринде биш-
ген эсе неда жолда элтилген 
кезиуюнде жетген эсе, аны да 
хатасы жокъду, алай бахчада 
бишген харбыз татлыракъ бо-
лады. Аны сапчыгъына  да къа-
рагъыз: ол къургъакъчыкъ    эм  
тынч юзюле эсе, харбыз ёсген 

таууш бек сезилликди- ичинде 
бош жери  уллуду. Аллай хар-
бызла асламысында женгилле 
боладыла, ала къуруй башлагъ-
андыла, суулары азды.

 Башхалыкъ недеди?
Астраханьны харбызлары 

къаралдым-жашилледиле, ыз-
лыкълары къараладыла эм 
жассыла дыла,  урлукълары 
уллула эм морла. Орта Азияда 
битгенле «Огонёк»  сортлулады-
ла, къабукълары асламысын-
да ызлыкъсызла, урлукълары 
къарала эм  ууакъла. Ала аз 
сатыладыла - узакъдан келти-
рирге тюшеди, ол а кёп къоранч 
излейди.

Мен а сизге  уллу болмагъан  
харбызланы алыгъыз дейме. 
2-3- килограмлыкъланы. Ала-
ны асламысында юг жанына 
баргъан поездле тохтаучу жер-
леде ыннала сатадыла. Чынтты  
восток  харбызла аладыла, бах-
чалада бир тюрлю химикатла  
хайырланылмай ёсдюрюледи-
ле. Бизге жашагъан жерибизге 
аллайланы хазна келтирмей-
диле. Харбызны тышы къалын 
эсе, саргъылдым эсе, ол мал 
аш наныкъды.

Насыпха, аллай харбызла  
сатыугъа бек аз чыгъадыла. Бу 
арт кезиуледе тёртгюл японлу 
харбызланы юслеринден тама-
шалыкъ хапар кёп айтылады. 
Тюзюн айтсакъ, ала Россейде 
эрттеден бери да ёсдюрю-
ледиле: харбызланы  гитче 
заманларында тюрлю-тюрлю 
адырланы ичлерине салып, 
бишгинчиге дери тутадыла, ала 
уа  тургъан адырларыны фор-
маларын алып айныйдыла. Ген-
модификациялы харбызладан 
къоркъургъа керек тюйюлдю: 
аланы ёсдюрюуню технология-
лары кёп тюрлюдюле.

«Аргументы и факты»  
газетден.

Жерни башын от алыр

Ана болмаса дунияда.

Жер да ичине батареди

Ана болмаса дунияда.

Дуния къуу болур эди

Огъурсуз жел зууулдай,

Жаны болгъан зат да болмай,

Кюнсюз, айсыз шууулдай.

Бу дунияда инсанла,

Баш урайыкъ анагъа.

Тюрленмезлик, оюлмазлыкъ

Ышангылы къалагъа.

Ким болур жер башында

Алай таза сюерик?!

Жалан анады жерде

Мен башымы иерик.

Жерде патчах эсенг да,

Тобукълан ана аллында.

Санга жан берир ючюн,

Жанын берген анагъа. 

*****

Жолла, жылла да узакъ -

Мен жеталмадым санга.

Жюгюм а - чексиз ауур -

Болушалмадынг манга.

Ахынг, охунг, сезиминг,

Жазмай, манга тийдиле.

Санга айтыр сёзлерим

Жюрегимде кюйдюле.

Жаратхан эди Аллах

Экибизни бир бирге.

Сен а сезмединг аны, 

Иш этмединг билирге.

Жюрегимде къалдыла

Санга айтыр сёзлерим.

Эшитирмисе къабырдан,

Жумулгъанда кёзлерим?

Къалай игиди 

жашагъан

Жаннет тюйлмюдю дуния

Сабий кюлгенин кёрген.

Сютден къызгъан ёшюнню

Сабий аузуна берген.

Ол тюйюлмюдю жаннет

Сюйгенин алай кёрген?

Ол ариуну къоруулай,

Къанатларын кенг керген.

Жаннет тюйюлмюдю ол -

Ариулукъну кёре билсенг?

Кёкге, айгъа, жулдузгъа,

Жерге да салам берсенг.

Табийгъатны къучагъында

Тийип келген кюнню кёрген.

Жарыууна, жылыууна

Сюйюнюп салам берген.

Бу дуниядады жаннет-

Кёл кётюрген зат барды.

Ол дунияда эсе сора,

Нек ашыкъмайбыз ары?

Бу къудуретни къуршоуунда

Жаннет кёгет ашагъан,

Къонакъ болуп келсек да,

Къалай игиди жашагъан!

Дуния алайды

Биреуде - бар, биреуде - жокъ,

Бирле - ач, бирле – токъ. 

Дуния дегенинг алайды:

Онглугъа къала къалайды,

Онгсуз узакъдан къарайды.

Жарлыны да бай талайды,

Иги зиндандан къарайды,

Терслик тюзлюкню марайды-

Дуния дегенинг алайды!

ан (5-7 килограмм) харбызны 
сатып алсакъ, анда нитратла 
алай кёп боллукъ тюйюлдюле. 
Ала хайырланылып ёсдюрюлген 
харбызла бусагъатда  бек уллу-
ла боллукъдула.

• Харбызны къабугъунда  су-
ратха да эс буругъуз, аны юсюн-
де ызлыкъла ачыкъ шатык 
кёрюне эселе, анда нитратла  
жокъдула.

• Харбызны  кесип, тешик 
этип кёре эсегиз, ол кесимни 
ичинде эти бирча къызыл бо-

жеринде бишгенди. 
• Сатып ала туруп, харбызны 

къолларыгъыз бла къатыракъ 
къысып кёрюгюз, ол иги эсе, 
топча къаты болургъа керкди.

• Харбыз бишген эсе, аны 
къолугъуз (бармагъыгъыз) бла  
къагъып кёрсегиз да, биллик-
сиз, бишгенни тунакы таууш 
этерик тюйюлдю, аны  тауушу 
шатык эшитилирге керекди- аны 
ичинде этинде хауа  жыйылгъан 
жерчикле  боллукъдула, аны 
бишиую озгъан эсе уа,  тунакы 

Алай бла жылны биринчи жа-
рымында устазланы иш хакъла-
ры къыралда орталыкъ айлыкъ 
иш хакъ чакълы болгъанды. Кёп 
къалмай эки кереге кёбейгенди 
устазланы хакълары Якутияда. 
Анда шёндю устазны орталыкъ 
айлыкъ иш хакъы 67,4 минг сомду. 
Мурманск,  Магадан областьлада 
эм Манты-Мансийск автоном окру-
глада устазланы иш хакъларына 
60-шар процент къошхандыла.

Билим бериуню эм илмуну мини-
стерствосунда айтханларына кёре, 

Россейни регионларыны асламы-
сында школчу устазла къыралны 
субъектлеринде орталыкъ иш хакъ-
дан эсе кёбюрек иш хакъ аладыла.

Сабий садлада уруннганланы 
жалналары да сезерча кёбей-
гендиле. Юйретиучюле жылны 
экинчи кварталында алгъын ал-
гъанларындан эсе 20 процентге 
кёп алгъандыла. Къыралны 
юйретиучюлерини орталыкъ 
айлыкъ иш хакълары 24,1 минг 
сомгъа  жетгенди.

Юйретиучюлени иш хакълары-

на артыкъда Къарачай-Черкесде 
кёп къошулгъанды - 1,5 кере, 
алай  бла анда 19,2 минг сомгъа 
жетгенди. Чечен экинчи жерде-
ди. Анда устазланы хакъларына 
89 процент къошулгъанды - 21,5-
шер минг сом. Ючюнчю жерде 
Якутияды, анда устазла 45,2-
шер минг сом аладыла.

25 регионну юйретиучюлери да 
иш хакъ бла орталыкъ кёрюмдю-
леге жетгендиле. Тверск, Тюменск, 
Курск эм Курганск областьлада 
школгъа жюрюмеген сабийлени 
устазлары регионлада орталыкъ 
иш хакъдан эсе кёп аладыла.

«Российская газетадан» 
кёчюрюлюп басмаланады.

Устазлагъа - къошум
Школда ишлеген устазны орталыкъ айлыкъ иш хакъы 32 

минг сомгъа жетгенди – ол 2013 жылда мартда болгъанын-
дан эсе 25 процентге кёпдю, дегендиле Билим бериу эм 
илму министерствону пресс-службасында.

ТАЛАУУРЛУКЪ

ДЗЮДО

Кёкню къучагъындаКёкню къучагъында

ТапландырыуТапландырыу

ЖЕНГИЛ АТЛЕТИКА

Белгилеу

Тамата тёлюню келечиле-
ри ич ишлени органларында  
къуллукъ этиуде сынауларыны  
юсюнден айтхандыла, участка 
уполномоченныйлени ишле-
ринде айырып не затлагъа эс 
бурургъа кереклисин ангылат-
хандыла. Аны бла бирге ала 
органлада къуллукъ этгенледен 
жууаплылыкъ бюгюнлюкде 
артыкъда уллу изленнгенин 
чертгендиле. Аланы оюмлары-
на кёре, тёлюлени келечилери, 

Республиканы, Нальчикни, 
Билимни да кюнлерин белги-
лерге артыкъ кёп заман къал-
магъанды. Байрамгъа хазыр-
лана тургъан ара шахарыбыз-
ны бети кюн сайын тюрлене 
барады. Орамларына жангы 

Энди Прохладнаны адам-

ларыны парашют спорт 

бла кюрешир амаллары 

боллукъду. Районну адми-

нистрациясы Ульяновский 

элни къатындагъы аэро-

дромну хакъсыз «Парашют 

спортну федерациясына» 

берир муратлыды.  

Тергеулеге кёре, бир жыл-

гъа мында 25 парашютист- 

разрядник хазырларгъа онг 

барды. Андан тышында да, 

пилотлукъ ишни билирге 

сюйгенлеге да аллай  амал 

табыллыкъды. 

Прохладна районну ад-

министрациясында физ-

культура бла спорт бёлюм-

ге  башчылыкъ этген Анато-

лий Куценко билдиргеннге 

кёре, жай кезиуде аэро-

дромну тийресинде спорт 

эм саулукъну  кючлеген 

лагерь ишлерикди. Анда 

абадан класслада окъугъ-

ан школчула физкульту-

ра эм аскер-прикладной 

многоборьеден жараула 

этерикдиле. 

- Ёсе келген тёлюню Ата 

журтуна сюймеклиги бо-

лурча, айнырча, аны бла 

бирге  уа  аскерде  къул-

лукъ этерге хазырлаугъа, 

къырал аллында борчун 

тынгылы тамамлаугъа фе-

дерация уллу къошумчу-

лукъ этер  деп ышанабыз, 

- дегенди Куценко.  

Бизни корр. 

Мындан алгъаракъда Сток-
гольмда (Швеция)  женгил 
атлетикадан  «Бриллианто-
вая лиганы» онекинчи этапы 
бардырылгъанды. Къабарты 
- Малкъар Республикадан  ол 
сыйлы эришиулеге къатышхан 
Марина Кучина анда «Локомо-
тив» деген Ара спорт клубну 
атындан чыкъгъан эди. Ол, 
194-сантиметрлик планканы 
башы бла секирип, ючюнчю 
жерге тийишли болгъанды. Аны 
бла бирге уа  Россейни жыйым-
дыкъ командасына да доммакъ 
майдал келтиргенди. 

Эм онглу, 198 сантиметр бий-
икликни алып, Светлана Шко-
лина болгъанды. Аны ызындан 
Анна Чичерёва барады. Алай 
бла Россейден баргъан спорт-
чула алты алчы жерге чыкъ-
гъандыла.  

Саулай айтханда, дунияны 
алгъаракълада бардырылгъан  
биринчилигинден эсе кёрюм-

ГИБДД-ны битеу патруль 
автомашиналарына видео-
контроль система орнатыл-
гъанды. Ала автоинспекцияны 
къуллукъчулары кеслерин иш 
юсюнде къалай жюрютгенле-
рин кёргюзтюрюкдюле, авто-
машиналаны водительлери 
бла даулаш чыкъса, аладан 
ким терс, ким тюз болгъанын 
ачыкъларгъа болушурукъдула. 
Видеоконтроль система жалан-
да транспортну тыш болумун 
кёзге туура этип къоймай, аны  
ичинде не болгъанын кюзгюге 
къарагъанча кёргюзтеди.

Бир ауукъ замандан  транс-
портну хар тюрлюлеринде да  
аллай приборла тохташдырыл-
лыкъдыла. Ол заманда къырал 
автоинспекторлагъа жолда 
жюрюуню жорукъларына бу-
зукълукъ этген водительлени 
терсликлерин ачыкъларгъа, 
жууапха тартыргъа тынч бол-
лукъду. Аны бла бирге уа по-

Жангы окъуу жылны аллын-
да Урунууну эм социальный 
айнытыуну министерствосуну 
ишчилери жандауурлукъ акция 
бардыргъандыла. Жыйылгъан 
ырысхыгъа уа ала Кисловодск 
шахаргъа экскурсиягъа респу-
бликаны районларындан бла 
шахарларындан 45 школчуну 
элтгендиле. Была кеслери да 
кёп сабийли, къолайсыз, къый-
ын жашау болумлагъа тюшген 
юйюрледендиле. Жайны  ке-
зиуюнде бир къауум сылтау-
ланы хатасындан, кеслерини 
жашагъан жерлеринден башха 
жерге чыгъып, лагерьледе, са-
наторийледе солургъа онглары 
болмагъанладыла.

Экскурсиягъа барлыкъ сабий-
лени ашырыргъа сагъынылгъан 
ведомствону министри Тюбейла-
ны Альберт эм «Единая Россия» 
партияны регион толтуруучу 
комитетини башчысы Татьяна 
Канунникова келгендиле. Ала 
жашланы бла къызланы келе 

Север Кавказны регионла 
аралы сетевой компаниясыны 
(МРСК СК) КъМР-де бёлюмю 
кесини байрагъын Элбрусну 
башына чыгъаргъанды. «Бу 
жумуш бла бёлюмню финансла 
директору Александр Алек-
сандров юч специалист бла 
бирге предприятияны онеки-
жыллыгъын белгилегенди»,- 
деп билдиргендиле аны пресс-
службасындан.

- Европаны бек бийик тёппе-
сине, кюнню халы да себеплик 
этгенликге, биз эм азындан  
сегиз сагъат чакълы баргъан-
быз. Элбрусну сураты да ком-
панияны байрагъында бошуна 
ишленмегенди. Ол бизни иши-
бизде бийик жетишимлеге ити-
ниуюбюзню белгисиди, - деп, 
Александров бу иш аны тау-
лагъа ёрлеуде биринчи сынауу 
болгъанын чертгенди.

Энергетикле шёндюге дери 
да чыкъгъан эдиле Минги тауну 
тёппесине. Биринчиле 2009 жыл-

Номерге графикге кёре
 19.00 сагъатда къол салынады.  

20.00 сагъатда къол салыннганды 

60 килограмм ауурлукъда ду-
нияны Кубогуну чемпионатла-
рына къатышып, биринчи кере 
чемпион болгъан, экинчи жол а  
кюмюш майдал алгъан  Беслан 
Мудранов тутушурукъду. 66 ки-
лограмм ауурлукъда дзюдодан 
Европаны чемпионатында дом-
макъ майдал къоллу болгъан  
Алим Гаданов сермеширикди. 73 
килограмм ауурлукъда дзюдодан 

Шахар байрамгъа хазырланадыШахар байрамгъа хазырланады
асфальт салынады, мекямланы 
тышлары жарыкъ бояула бла 
сюртюледиле, баннерле тагъ-
ыладыла. Ленин, Къулийланы 
Къайсын атлы проспектледе, 
Шогенцуков эм башха орамла-
да кече тюрсюнлю чыракъла 

жанып, кёзге ариу кёрюнедиле.
Бу кюнледе уа Нальчикге Пя-

тигорск жанындан кирген жерде 
«Ёмюрде да Россей бла» арканы 
да жангыртыу ишле башланнган-
дыла. Аланы шахар администра-
цияны къурулуш организациясы 
къолгъа алгъанды. Ремонтчула 
айтханнга кёре, ала арканы эм 

аны тёгерегинде къопхан плит-
каны жангыдан салып, сюртюп 
да 29-чу августха бошарыкъ-
дыла. Аны ючюн шабат, ыйых 
кюнле демей ишлейдиле.

    ХОЛАЛАНЫ Марзият.
Суратланы автор алгъанды.

Марина Кучина Стокгольмдан 
доммакъ майдал бла  къайтханды

дюле осалыракъдыла. Ол шарт 
сезонну аллындан окъуна баш-
ланнган уллу эришиуле спортчу-
ланы арытханларын билдиреди. 
Андан къалса, кюнню  халы да 
чырмагъанды.   

«Бриллиантовая лига» быйыл 
биринчи майда башланнган 
эди. Анга атлетикадан, салтаны 
сызгъандан, жюрюп эришген-
ден эм марафондан къалгъан 
32 дисциплина киреди.

Энергетикле - Элбрусну башындаЭнергетикле - Элбрусну башында

Дунияны чемпионатына юч 
жерлешибиз къатышырыкъды

Европаны вице-чемпиону Му-
рат Кадзоков жыгъышырыкъды. 
Жашла Рудоль Бабоянда, Олег 
Саральповда, Мурад Хапсиро-
ковда эм Руслан Кимде жарау 
этедиле. 

Бразилияда боллукъ чемпи-
онат команданы бла спортчуну 
энчи программаларын бир-
ге бардырлыкъды. Ол шарт 
дзюдодан команда турнирле-

ни жаз Олимпиада оюнлагъа 
къошаргъа себеплик этер деп 
ышанырчады. Жылны ичинде 
дзюдочула эм къараучула да 
онтёрт категорияда чемпионла 
бла алчы жерлеге тийишлиле 
айырырла деп сакълайдыла.  

Россейден жыйымдыкъ ко-
манда бу жол эришиулеге кюч-
люлени санларында барады. 
Нек дегенде Лондонда болгъан 
Олимпиада оюнлада спортну 
бу тюрлюсюнден майдалланы 
кёбюсюн бизни къыралны ке-
лечилери къытхандыла. 

Бизни корр.

Парашют 
спортну 
сайлагъанлагъа 

МАДАРЛА ЭТИУ

Терсни, тюзню терк айырырча
лицияны къуллукъчуларыны 
жанындан законнга этилген 
бузукълукъланы ачыкъларгъа 
да къолдан келликди.

Былайда дагъыда бир затха 
эс бурулурун дурус кёребиз. 
Жолда кетип бара, жол-патруль 
службаны къуллукъчулары бла 
сёлеширге, даулашыргъа тюш-
се, аудио эм видео мадарланы 
хайырланыргъа керекди. Ол за-
манда терсни, тюзню араларын 
айыргъан тынч боллукъду.

Бу затны юсюнден энчи бел-
гилеп айтыргъа керекди: къы-
рал автоинспекторла кеслерини 
энчи видеорегистраторларын 
къуллукъларын толт ургъан 
кезиуде хайырланыргъа эр-
киндиле. Кесиникимиди огъ-
есе къуллугъун толтурургъа 
берилген видеоприбормуду, 
аланы башхалыкълары жокъду, 
болумну тюз ачыкъларча шарт-
ланы кёргюзтсюн ансы. 

Жолда жюрюуню жорукъ-

ЖАНДАУУРЛУКЪ АКЦИЯ

Сейирлик жолоучулукъ
тургъан жангы  окъуу жыл бла ал-
гъышлагъандыла, саулукъ-эсен-
лик, жетишимле тежегендиле. 

- Сиз бюгюнлюкде, шуёхла  
болуп, иги солуп, тёгерекде 
къаллай ариу затла, жерле 
болгъанларын кёрсегиз, сез-
сегиз сюебиз. Къатыгъызда 
аламатлыкъны, туугъан жери-
гизни, журтугъузну багъаларгъа 
юйренирге ахшы онгларыгъыз  
болсунла,-дегенди министр.

Жолда сабийлени биргелери-
не - медицина ишчи, экскурсо-
вод, сагъынылгъан ведомство-
дан да келечилери. Школчула 
Кисловодскени айтхылыкъ  пар-
кында болгъандыла. Алагъа уа 
культура эсгертмелени, бир за-
манлада мында жашап тургъан 
белгили адамланы юслеринден 
да айтхандыла. Сабийле дель-
финарийде кёрген затларын 
да унутурукъ тюйюлдюле. Ала 
барысы  да суратха да тюш-
гендиле.

Бизни корр.

ларына бузукълукъ этилиу 
бла байламлы административ 
ишге, даулашха сюдде къарала 
туруп, видеоконтроль оборудо-
ванияны шартлары бирча эсге 
алынадыла. Аны алайлыгъын 
сюд кеси тохташдырады.

Быйыл 1-чи июльдан башлап 
жолда жюрюуню жорукълары-
на «фотовидеофиксация» эм 
анга тийишли жол белги кийи-
риледиле. Ала уа водительлеге 
бара т ургъан жолларында 
аллай белги салыннганы ол 
тийреде автомашина терк неда 
акъыртын баргъанын, жолда 
жюрюуню жорукъларына бу-
зукълукъ этгенин бла къалгъа-
нын суратха алып, кёргюзтюп 
тургъан энчи техника амалла 
хайырланылгъанларын билди-
редиле.

КъМР-де МВД-ны ГИБДД-
сыны пресс-службасы. 

ТЁЛЮДЕН ТЁЛЮГЕ

Ветеранланы насийхат сёзлери

бир бирлерине сынауларын 
айта,  сёзлери,  ишлери бла 
болуша турсала, жер-жерледе 
низамны кючлерге, законлукъну 
сакъларгъа къолдан келликди.

Управленияны начальнигини 
къуллугъун толтургъан поли-
цияны полковниги Геграланы 
Марат, тюбешиуде айтылгъан 
оюмланы тюзге санагъанын 
белгилей, былай дегенди:

-Бюгюн участка уполномо-
ченныйлени юслеринден сёз 

баргъаны анстан тюйюлдю. 

Белгилисича, адамла бек алгъа 

бу службаны къуллукъчуларына 

барадыла, болушлукъ излей-

диле. Ала кеслерин жюрют-

генлерине, борчларын толтур-

гъанларына кёре бичеди багъа 

жамауат саулай Россейни Ич 

ишлерини министерствосуна. 

Аны себепли бу службаны 

энчи составы не къадар тын-

гылы, къайгъырыулу ишлесе, 

адамла аны багъаларыкъдыла, 

анга ышанырыкъдыла. Алай 

бла битеу МВД-ны сыйы, дара-

жасы да ёсерикди.

Россейни МВД-сыны 
Нальчикде Управлениясыны 

пресс-службасы.

Бу кюнледе Россейни МВД-сыны Нальчикде Управ-
лениясыны юйюнде  полицияны участка уполномочен-
ныйлерини энчи составы бла тюбешиу болгъанды. Анга 
ОВД-ны эм ич аскерлени ветеран советини председатели 
ич службаны отставкада полковниги Эдуард Демяненко 
эм полицияны отставкада полковниги Исхак Касаев  къа-
тышхандыла.

да август айда Элбрус районну 
электромонтёрлары болгъан эди-
ле. 2010 жылда уа компанияны 

Къарачай-Черкесде бёлюмюню 
башчысы Лайпанланы Сулемен 
бла бирге ёрлеген эдиле ары.

Августда Бразилияны Рио-де Жанейро шахарында дзю-
додан дунияны чемпионаты башланырыкъды. Эришиулеге 
Россейни жыйымдыкъ командасыны санында республика-
быздан юч жаш барлыкъды.

Мындан алда Россейни МВД-
сыны Нальчикде управления-
сыны следствие управления-
сыны 2-чи бёлюмю гражданин 
А.-ны уголовный ишине къарап 
бошагъанды. Ол уголовный  
кодексни 162-чи статьясыны 
2-чи кесегине кёре терсленеди 
(талауурлукъ этгени  ючюн).

Тинтиу ишлени кезиуюнде 
ачыкъланнганына кёре, 2013 
жылда 22-чи мартда кюндюз 
сагъат 15-ден 30 минут озуп, 
А. кеф болуп тургъанлай, Наль-
чикде Шогенцуков орамда юй-
лени бирини арбазында алгъын 
сюд этилген Ш-гъа тюбегенди.

А. аман акъыл бла Ш.-ны 

юйню арбазындан арлакъгъа, 
кёзден ташагъа, чакъыргъан-
ды. Андан юйге сёлеширге 
сотовый телефонунгу бер деп 
тилегенди. 

Ш., танышыны аман  акъы-
лын билмей, «Нокия С5» теле-
фонун анга узатама дегенлей, 
аны  хуржунундан 500-сомлукъ 
ахча да чыкъгъанды. Аны кё-
рюп, А. сермеп, ахчаны да, 
телефонну да къымаргъа умут 
этгенди. Алай Ш., нёгерини 
къолун буруп, ахчаны, теле-
фонну да сыйыргъанды.

Алай А. аманлыкъ ишин ахы-
рына жетдирирге кюрешип, 
Ш.-ны аркъасына таякъ бла 

уруп ойсуратханды, зор бла 
6430-сомлукъ сотовый теле-
фонун алып кетгенди. Алай бла 
А. уголовный кодексни 162-чи 
статьясыны 2-чи кесегине кёре  
аманлыкъ иш этгенди (биреуню 
ырысхысын сыйырыр ючюн, 
зорлукъ этиу, къолуна тюшген 
зат бла уруп, жанына, жашау-
уна къоркъуу салыу).

Эндиге дери да А. аллай 
аманлыкъ ишлери ючюн уго-
ловный жууапха кёп кере тар-
тылгъанды.

Россейни МВД-сыны 
Нальчикде управлениясыны  

пресс-службасы.

Акъыл жыймагъанды

Нальчикде орамладан бирине асфальт саладыла.Нальчикде орамладан бирине асфальт саладыла.

Арканы жангыртадыла.

Къабарты-Малкъар Республиканы Жазыучуларыны союзуну правлени Россейни Жазыучуларыны 
союзуну члени АБАЗОВ Альбек Чамирзоевичге аны анасы АБАЗОВА Хазимат Мухабовна ёлгенине 
бушуу этип, къайгъы сёз береди.


